
I. DISPOSICIONS XERAIS

MINISTERIO DE XUSTIZA

8643 Real decreto 594/2015, do 3 de xullo, polo que se regula o Rexistro de
Entidades Relixiosas.

O Rexistro de Entidades Relixiosas € un instrumento xuridico cualificado ao servizo do
exercicio colectivo do dereito fundamental de liberdade relixiosa, garantido no artigo 16 da
Constitucion espaiiola do 27 de decembro de 1978, por canto a Lei organica 7/1980, do 5
de xullo, de liberdade relixiosa, dispuxo que «as igrexas, confesions e comunidades
relixiosas, asi como as suas federacions, gozaran de personalidade xuridica unha vez
inscritas no correspondente rexistro publico que se crea, para tal efecto, no Ministerio de
Xustiza.

A constitucion e funcionamento do dito rexistro regulouse mediante o Real decreto
142/1981, do 9 de xaneiro, sobre organizacion e funcionamento do Rexistro de Entidades
Relixiosas. Esta norma foi completada, nalguins aspectos, por outras de igual ou inferior
rango, como foron o Real decreto 589/1984, do 8 de febreiro, sobre fundaciéns relixiosas
da Igrexa catdlica, e a Orde do 11 de maio de 1984, sobre publicidade do Rexistro de
Entidades Relixiosas.

Con posterioridade incorporaronse ao ordenamento xuridico outras normas que
afectaron o funcionamento do Rexistro como foron, entre outras, a Lei 30/1992, do 26 de
novembro, de réxime xuridico das administraciéns publicas e do procedemento
administrativo comun, ou a Lei 6/1997, do 14 de abril, de organizacién e funcionamento da
Administracion xeral do Estado, ou a Lei 11/2007, do 22 de xufio, de acceso electronico
dos cidadans aos servizos publicos, modificadas, pola sua vez, por diversas leis. Tamén,
as leis 24, 25 e 26/1992, do 10 de novembro, polas que se aprobaron, respectivamente,

os acordos de cooperacion do Estado coa Federacién de Entidades Relixiosas Evanxélicas
de Espafia, a Federacion de Comunidades Israelitas de Espafia e a Comision Islamica de
Espana.

O presente real decreto modifica a regulacion xuridica do Rexistro de Entidades
Relixiosas despois de mais de 30 anos de vixencia. A regulacién actual quedou superada
e non responde adecuadamente as necesidades actuais do Rexistro. O caracter especifico
de moitas das actuaciéns solicitadas ao Rexistro de Entidades Relixiosas non pode
encontrar sempre unha resposta eficiente coa aplicacién supletoria da normativa sobre
procedemento administrativo comun.

Este novo marco xuridico ten como referencia a doutrina derivada da Sentenza do
Tribunal Constitucional 46/2001, do 15 de febreiro, e a aplicacién que dela vifieron facendo
os tribunais a partir da interpretacion da natureza da funcién do Rexistro de Entidades
Relixiosas como de «mera constatacién, que non de cualificacién», que se estende a
comprobacién de que a entidade non é algunha das excluidas polo artigo 3.2 da Lei
organica 7/1980, do 7 de xullo, nin excede os limites previstos no artigo 3.1 da mesma lei,
sen que poida realizar un control da lexitimidade das crenzas relixiosas.

Igualmente, a reforma inscribese nas directrices que marcou a OSCE/ODHIR na sua
cincuenta e nove sesion plenaria, celebrada en xufio de 2004, actualizadas na sesion que
tivo lugar o pasado 13 e 14 de xufio de 2014, na cal se recofiece a importancia do dereito
a adquirir e manter a personalidade xuridica e a imposibilidade de que os diferentes
Estados poidan impor sanciéns ou limitaciéns aos grupos relixiosos que impidan a
adquisicion de personalidade xuridica mediante o seu acceso ao Rexistro. Neste sentido,
o Tribunal Europeo de Dereitos Humanos recofieceu en numerosas sentenzas que o
rexistro € un dos mais importantes aspectos do dereito de asociacién. Isto é, que as
restricions ao dereito a obter a personalidade xuridica por parte dos grupos relixiosos son
contrarias ao Convenio Europeo de Dereitos Humanos, en concreto, por violacion do
dereito de asociacion e do dereito a liberdade relixiosa. A adquisicion de personalidade
xuridica constitue un dereito para as entidades relixiosas, segundo expresa o Tribunal
Constitucional na mencionada Sentenza 46/2001, xa que, no noso sistema, a dita
adquisicion producese polo acceso ao Rexistro de Entidades Relixiosas, tal como se
sinalou mais arriba. A nova normativa enmarcase, igualmente, nas orientaciéons da Unién
Europea sobre o fomento e a proteccion da liberdade de relixiéon e crenzas aprobadas polo
Consello da Union Europea o 24 de xufio de 2013 cando afirma que o requisito do rexistro
se debe configurar como un medio para facilitar o exercicio da liberdade de relixién ou
crenzas.

Finalmente, resulta necesario abordar a introducién das novas tecnoloxias na xestion
do Rexistro que, ademais das melloras que supon na sua organizacion, permite incorporar
este Rexistro ao reto da Administracion electronica.

O presente real decreto dividese en catro titulos. O titulo | dedicase as entidades e
actos inscritibles; o titulo I, aos procedementos de inscricién que se tramitan no Rexistro
de Entidades Relixiosas; o titulo Il refirese a estrutura e funcionamento do Rexistro e o
titulo IV regula a publicidade do Rexistro. O real decreto conta, ademais, con cinco
disposicions adicionais, duas transitorias, unha derrogatoria e cinco derradeiras.

O titulo | define o obxecto do real decreto e enumera as entidades e actos inscritibles
introducindo unha maior precisiéon na regulacién. Con isto perséguese a correspondencia
da norma coa realidade das confesions que adoptan formas de organizacién que non
sempre era posible encaixar na relacion de entes inscritibles contida na normativa anterior.
En canto aos actos susceptibles de acceder ao Rexistro, contén a sia enumeracion
atendida a practica habitual do Rexistro, explicita aqueles actos que se vifian anotando por
instancia das entidades, como € o caso de lugares de culto ou da adhesién as federacions,
ou introduce alguns que non eran obxecto de anotacién até agora, como o caso dos
ministros de culto.

O titulo Il dedicase a regulacién dos distintos procedementos rexistrais para suplir as
lagoas da normativa anterior. En xeral, a regulacion clarifica os requisitos que deben cumprir
as entidades que acceden ao Rexistro, incorpdrase a presentacion da documentacion en
soporte informatico e a tramitaciéon dos novos procedementos.

Respecto do procedemento de inscricion de igrexas, confesions ou comunidades
relixiosas, incorporouse, con caracter potestativo, que a fundacion ou establecemento en
Espafa sexa avalada por un nimero minimo de persoas. Esta posibilidade, que se ofrece
as entidades que acceden ao Rexistro, ten o seu antecedente nas directrices internacionais
citadas da OSCE/ODHIR que considera adecuado, para proceder a dita inscricion, a
existencia dun niumero de membros que acredite unha certa estabilidade sempre que non
se obstaculice o exercicio do dereito. Con isto, as igrexas, confesidons e comunidades
relixiosas poderan expresar a existencia dunha minima comunidade de crentes que
constitie a entidade e asume os dereitos e obrigacions derivados da Lei organica de
liberdade relixiosa e, nos casos de confesidns que asinasen acordo co Estado, os previstos
nel. O dito requisito non se estende, en cambio, a aqueloutras entidades susceptibles de
inscricion, erixidas ou constituidas polas igrexas, confesions ou comunidades relixiosas.

Outra novidade importante é a obrigacién de inscribir os titulares dos érganos de
representacion das entidades relixiosas que na normativa anterior era potestativo para as
entidades. A realidade é que, maioritariamente, as entidades presentaban ao Rexistro a
relacion nominal dos seus representantes legais dada a eficacia probatoria que a dita
normativa outorgaba a certificacion do Rexistro.

Entre os novos desenvolvementos contidos no presente real decreto, destaca o que se
refire ao procedemento para inscribir a incorporacion ou separacion dunha comunidade a
unha federacién ou o procedemento para anotar os ministros de culto daquelas igrexas,
confesidns ou comunidades relixiosas inscritas que o soliciten salvo que tefian capacidade
de celebrar ou certificar actos con efectos civis, caso en que a anotacién é obrigatoria,
opcidon esta que veu sendo reclamada polas propias entidades relixiosas que querian
dispor da seguridade que, para efectos da aplicaciéon do réxime legal previsto para os
ministros de culto, ofrece a anotacion rexistral.

En xeral, a nova regulacién pretende clarificar os requisitos que deben cumprir as
entidades que acceden ao Rexistro e incorporar a presentacion da documentacion en
soporte e por medios electronicos.

O titulo Ill dedicase a estrutura e funcionamento do Rexistro de Entidades Relixiosas,
que mantén a sua estrutura actual por seccions e engade unha nova seccion histérica a
cal se trasladaran os asentos das entidades canceladas ou denegadas. A regulacién
mellora a descricién da ficha rexistral que se elaborara conforme procedementos
electrénicos e que se refire, por primeira vez, as anotaciéns marxinais que se faran en
caso de que existan procedementos xudiciais pendentes que afecten o nomeamento dos
representantes legais da entidade ou, na falta de declaracion de funcionamento que se
prevé no propio real decreto, anotacions que teran efectos informativos.

O titulo IV recolle a publicidade do Rexistro de Entidades Relixiosas e incorpora tanto
0 uso das novas tecnoloxias e os medios electronicos como as exixencias derivadas da
normativa sobre proteccién de datos de caracter persoal e da Lei 19/2013, do 9 de
decembro, de transparencia, acceso a informacién publica e bo goberno.

Finalmente, entre as disposiciéns adicionais, transitorias e derradeiras, ademais dos
contidos habituais, cabe destacar algun outro. E o caso da posibilidade de asinar convenios
de colaboracién coas comunidades auténomas que tefian nos seus estatutos de autonomia
previstas competencias na materia co fin de determinar a sua participacién na xestion do
Rexistro; a prevision de que as entidades inscritas presenten unha declaracién de estaren
en situacion de funcionamento co fin de permitir ao Rexistro unha maior correspondencia
coa realidade, mellorando o servizo publico que presta, ou a disposicion que mantén a
vixencia da inscriciéon de fundacions erixidas pola Igrexa catolica mentres non se proceda a
regulacion xeral das fundacions das entidades relixiosas.

Na elaboracion deste real decreto tivéronse en conta o informe do Pleno da Comisién
Asesora de Liberdade Relixiosa, emitido na sua reunién do 26 de novembro de 2014, e o
informe da Axencia Espariola de Proteccion de Datos, do 18 de marzo de 2015.

Na sua virtude, por proposta do ministro de Xustiza, coa aprobacion previa do ministro
de Facenda e Administracions Publicas, de acordo co Consello de Estado e logo de
deliberacion do Consello de Ministros na sua reunién do dia 3 de xullo de 2015,

DISPONO:

TiTULO |

Entidades e actos inscritibles
Artigo 1. Obxecto.

O presente real decreto ten por obxecto regular o Rexistro de Entidades Relixiosas,
creado de conformidade co establecido no artigo 5 da Lei organica 7/1980, do 5 de xullo,
de liberdade relixiosa, as entidades e actos susceptibles de inscricion, os procedementos
de inscricion e os efectos xuridicos derivados dela. O Rexistro de Entidades Relixiosas
radicara no Ministerio de Xustiza con caracter de rexistro xeral e publico.

Artigo 2. Entidades inscritibles.

No Rexistro de Entidades Relixiosas poderanse inscribir:

1. As igrexas, confesidons e comunidades relixiosas, asi como as suas federacions.

2. Os seguintes tipos de entidades relixiosas, sempre que fosen erixidas, creadas ou
instituidas por unha igrexa, confesion ou comunidade relixiosa ou federacions delas
inscritas no Rexistro:

a) As suas circunscricions territoriais.

b) As suas congregacions, seccions ou comunidades locais.

c) As entidades de caracter institucional que formen parte da sua estrutura.

d) As asociacions con fins relixiosos que creen ou erixan, asi como as suas federacions.

e) Os seminarios ou centros de formacién dos seus ministros de culto.

f) Os centros superiores de ensino que impartan con exclusividade ensinanzas
teoldxicas ou relixiosas propias da igrexa, confesion ou comunidade relixiosa inscrita.

g) As comunidades monasticas ou relixiosas e as ordes ou federacions en que se
integren.

h) Os institutos de vida consagrada e sociedades de vida apostélica, as suas
provincias e casas, asi como as suas federacions.

i) Calquera outra entidade que sexa susceptible de inscricion de conformidade cos
acordos entre o Estado espafiol e as confesions relixiosas.

Artigo 3. Actos con acceso ao Rexistro.

Teran acceso ao Rexistro, de acordo co procedemento que se establece neste real
decreto, os seguintes actos:

a) Afundacién ou establecemento en Espafia da entidade relixiosa.

b) As modificaciéns estatutarias.

c) Aidentidade dos titulares do érgano de representacion da entidade.

d) Aincorporacion e separacion das entidades a unha federacion.

e) Adisoluciéon da entidade.

f) Os lugares de culto.

g) Os ministros de culto.

h) Calquera outro acto que sexa susceptible de inscricién ou anotacién conforme os
acordos entre o Estado espafiol e as confesions relixiosas.

TITULO Il

Procedementos rexistrais

CAPITULO |

Inscricion da fundacién ou establecemento en Espaiia das entidades relixiosas

Artigo 4. Dereito de inscricion.

1. As entidades inscritibles ao abeiro do artigo 2 gozaran de personalidade xuridica
unha vez inscritas no Rexistro de Entidades Relixiosas.

2. S0 se podera denegar a inscricion cando non se reunan os requisitos establecidos
na Lei organica 7/1980, do 5 de xullo, de liberdade relixiosa, ou no presente real decreto.

Artigo 5. Solicitude de inscricion.

1. A solicitude de inscricion dirixirase ao Rexistro de Entidades Relixiosas do
Ministerio de Xustiza e poderase presentar ante as oficinas e rexistros a que se refire o
artigo 38.4 da Lei 30/1992, do 26 de novembro, de réxime xuridico das administracions
publicas e do procedemento administrativo comun, ou por medios electrénicos nos termos
previstos na Lei 11/2007, do 22 de xufio, de acceso electronico dos cidadans aos servizos
publicos.

2. A solicitude debera especificar que tipo de entidade das enumeradas no artigo 2
se pretende inscribir e xuntar os documentos que se especifican nos artigos seguintes,
segundo o tipo de entidade cuxa inscricién se solicite. Os documentos fidedignos que se
deban achegar poderan ser orixinais ou copias compulsadas deste nos termos previstos
polo artigo 46 da Lei 30/1992, do 26 de novembro.

Artigo 6. Inscricién de igrexas, confesions e comunidades relixiosas.

1. Ainscricién de igrexas, confesions e comunidades relixiosas iniciarana os seus
representantes legais ou persoas debidamente autorizadas mediante solicitude que se
debera acompafiar de documento elevado a escritura publica en que consten os seguintes
datos:

a) Denominacion, que non podera incluir termos que induzan a confusién sobre a
sua natureza relixiosa. Non serdn admisibles as denominacions que inclian expresiéns
contrarias as leis. Tampouco podera coincidir ou semellarse, de maneira que poida crear
confusion, con ningunha outra previamente inscrita no Rexistro de Entidades Relixiosas.
Os solicitantes achegaran a sua traducion para o castelan ou para algunha das linguas
cooficiais das comunidades autbnomas no caso de que a denominacién da entidade non
figure en castelan ou nalgunha das linguas cooficiais das comunidades auténomas. A dita
traducion non formara parte da denominacion da entidade. En todo caso, as denominacions
deberan estar formadas con letras do alfabeto en castelan ou en calquera das linguas
cooficiais.

b) Domicilio.

c) Ambito territorial de actuacion.

d) Expresion dos seus fins relixiosos e de cantos datos se consideren necesarios
para acreditar a sia natureza relixiosa. Para estes efectos, pédense considerar como tales
as suas bases doutrinais, a ausencia de animo de lucro e as suas actividades relixiosas
especificas representadas polo exercicio e fomento do culto, 0 mantemento de lugares e
obxectos de culto, a predicacion, a intervencién social, a difusion de informacion relixiosa,
a formacion e o ensino relixioso € moral, a asistencia relixiosa, a formacion e sustento de
ministros de culto e outros analogos.

e) Reéxime de funcionamento, érganos representativos e de goberno, con expresion
das suas facultades e dos requisitos para a sua valida designacion.

f) Relacion nominal dos representantes legais. No caso de que estes sexan
estranxeiros, deberan acreditar a sua residencia legal en Espafia nos termos establecidos
pola lexislacion vixente.

2. Sera necesario presentar, ademais, a acta da fundacion ou establecemento en
Espana en documento elevado a escritura publica. Na dita acta poderase facer constar a
relacién nominal de, ao menos, vinte persoas maiores de idade e con residencia legal en
Espafia que avalan a fundacion ou establecemento da igrexa, confesion ou comunidade
relixiosa.

Artigo 7. Inscricién de entidades creadas por unha igrexa, confesion ou comunidade
relixiosa inscrita.

1. Para a inscricién de entidades creadas por unha igrexa, confesion, comunidade
relixiosa ou federacioén inscrita deberanse achegar, en escritura publica, os datos previstos
no numero 1 do artigo anterior.

2. Ademais, requirirase a achega do testemufio literal, debidamente autenticado, da
acta de constitucion, asi como do documento da igrexa, confesion, comunidade relixiosa
ou federacién, pola que se erixe, constitle ou aproba e, se o houber, a conformidade do
organo supremo da entidade en Espafia.

Artigo 8. Inscricién de federacibns.

1. Sera de aplicacién a inscricion de federacions o establecido nos artigos 5 e 6.1
deste real decreto respecto da inscricion de igrexas, confesions e comunidades relixiosas.
2. Sera necesario achegar, ademais, os seguintes documentos:

a) Acta fundacional na cal debera constar a denominacién, domicilio e numero
rexistral de cada unha das entidades fundadoras, salvo que estean pendentes de
inscricion, asi como os datos de identificacion dos representantes legais de cada unha
destas.

b) Cada unha das entidades que se integre na federacion debera acreditar na escritura
publica da sua fundacién a certificacion do acordo adoptado para a sua integracion, expedido
polas persoas ou cargos con facultade para certificar, en que se expresara a aceptacion dos
estatutos da federacion e a designacién da persoa ou persoas que represente a entidade
relixiosa no acto constitutivo da federacion.

Artigo 9. Inscricién de entidades de orixe estranxeira.

1. Para a inscricion dunha entidade relixiosa dependente doutra establecida no
estranxeiro deberanse achegar, ademais dos requisitos previstos nos artigos 5 e 6, os
seguintes:

a) Copia dos estatutos vixentes da entidade estranxeira.

b) Certificado da entidade estranxeira que contefa a identidade dos seus
representantes legais ou dos titulares dos seus érganos de representacion no pais de
orixe e daqueles que fosen designados como tales en Espana.

c) Certificado ou documento que acredite que a entidade estranxeira esta legalmente
recofiecida no seu pais de orixe.

2. Os documentos a que fai referencia o niumero anterior deberan estar debidamente
legalizados e traducidos, se for o caso, de acordo cos convenios internacionais sobre a
materia que sexan aplicables.

Artigo 10. Instrucion dos expedientes de inscricion.

1. Ainstrucion dos expedientes de inscricion correspondera a Subdireccion Xeral de
Relaciéns coas Confesions.

2. O organo competente podera solicitar informe a Comision Asesora de Liberdade
Relixiosa, asi como calquera outro que considere necesario acerca da solicitude de
inscricion.

Artigo 11.  Resolucion.

1. O ministro de Xustiza ditara a resolucién procedente na cal se indicaran aos
interesados, se esta é favorable, os datos de identificaciéon da inscricidn practicada.

2. Transcorrido o prazo de seis meses a partir da data en que a solicitude tivese
entrada en calquera dos rexistros do Ministerio de Xustiza, se non se ditou e notificou
resolucion, entenderase estimada, de acordo co disposto no artigo 43 da Lei 30/1992, do
26 de novembro.

CAPITULO Il

Inscricion da modificacion dos estatutos

Artigo 12.  Solicitude de inscricion.

1. A modificacién dos datos da entidade a que se refire o artigo 6.1 debera ser
comunicada ao Rexistro de Entidades Relixiosas no prazo de tres meses desde que se
adoptase o acordo de modificacién na forma prevista polos estatutos da entidade.

2. Xunto coa solicitude deberanse achegar os seguintes documentos:

a) Documento publico que contefia ben a acta da reunion ben a certificacion do
acordo do 6rgano competente para adoptar a dita modificacién. En todo caso, o documento
debera recoller o acordo adoptado polo que se modifican os estatutos, os artigos
modificados, o quérum de asistencia cando sexa exixido polos estatutos, o resultado da
votacion e a data da sua aprobacion.

b) Nas modificaciéns de estatutos que afecten os fins ou o réxime de funcionamento,
organos representativos e de goberno da entidade, sera preciso achegar o texto integro
dos novos estatutos en documento publico que inclia as modificaciéns aprobadas e, en
dilixencia expedida ao final do documento, farase constar a relaciéon de artigos modificados
e a data do acordo en que se adoptou a sua modificacion.

3. Non se tramitaran as solicitudes de modificacions estatutarias que se presenten
transcorrido o prazo de tres meses desde a adopcion do acordo correspondente sen
prexuizo de que, reiterada a modificacién polos érganos competentes da entidade, se
volva presentar a solicitude en prazo.

Artigo 13. Procedemento.

1. Alinscricion das modificacions estatutarias suxeitarase aos mesmos requisitos que
para a sUa inscricion, salvo a relativa ao cambio dos representantes legais, que se fara na
forma prevista no artigo seguinte.

2. As modificacions seran inscritas por resolucion do titular da Direccién Xeral de
Cooperacion Xuridica Internacional e Relacions coas Confesidons e produciran os
oportunos efectos legais desde 0 momento da sua inscricion.

3. Transcorrido o prazo de tres meses a partir da data en que a solicitude tivese
entrada en calquera dos rexistros do Ministerio de Xustiza, se non se ditou e notificou
resolucion, entenderase estimada, de acordo co disposto no artigo 43 da Lei 30/1992, do
26 de novembro.

Artigo 14. Inscricion da identidade dos titulares dos 6rganos de representacion.

1. A modificacion dos titulares dos érganos de representacion deberase comunicar
ao Rexistro de Entidades Relixiosas no prazo de tres meses desde que se adoptase o
acordo de modificacion.

2. Asolicitude de inscricion da dita modificacion deberase acompafar do documento
publico que contefia ben a acta da reunion ben a certificacion do acordo adoptado polo
organo competente en que deberan constar, ademais da data en que se adoptou o acordo,
0s seguintes datos:

a) Os nomes, apelidos, DNI ou NIE e domicilio dos nomeados.

b) Adata do nomeamento e, se for o caso, da ratificacion e aceptacion polos titulares.

c) Adata darevogacion e do cesamento, se for o caso, dos titulares saintes.

d) As sinaturas dos titulares e dos titulares saintes. Se non poden ou non queren
asinar, farase constar esta circunstancia no documento.

CAPITULO IlI

Anotacion e cancelacion da adhesion de entidades relixiosas a unha federacion

Artigo 15. Solicitude de adhesién de entidades relixiosas a unha federacion.

1. A solicitude de anotacion no Rexistro da adhesién dunha entidade relixiosa a unha
federacidon presentaraa o representante legal da federacién ou persoa debidamente
autorizada, no prazo de tres meses desde que se adoptase o acordo.

2. Para a anotacién da adhesion de entidades relixiosas a unha federacion deberase
achegar, xunto coa solicitude, ben a acta da reunién ben o certificado do acordo da entidade
federativa, segundo o procedemento que se determinase nos seus estatutos, en que
deberan constar, ademais da data en que se adoptou, os seguintes datos:

a) Adenominacién e o domicilio da entidade federativa que representa o solicitante.

b) A denominacion e numero rexistral, salvo que estea pendente de inscricién, da
entidade que se incorpora a federacion.

c) Por cada unha das entidades relixiosas que se incorporen a federacion, unha
certificacion, expedida polas persoas ou cargos con facultade para certificar, do acordo
adoptado pola entidade para a sua integracion na federacion.

3. As adhesioéns seran anotadas por resolucion do titular da Direccion Xeral de
Cooperacion Xuridica Internacional e Relacions coas Confesions. Transcorrido o prazo de
tres meses a partir da data en que a solicitude tivese entrada en calquera dos rexistros do
Ministerio de Xustiza, se non se ditou e notificou resolucion, entenderase estimada, de
acordo co disposto no artigo 43 da Lei 30/1992, do 26 de novembro.

Artigo 16. Solicitude de cancelacion da adhesion de entidades relixiosas a unha
federacion.

1. A solicitude de cancelaciéon da adhesion dunha entidade a unha federacién
presentaraa o representante legal da entidade ou persoa debidamente autorizada no prazo
de tres meses desde que se adoptase o acordo na forma establecida estatutariamente. A
entidade achegard, xunto coa solicitude, ben a acta da reunién ben o certificado do acordo,
e fara constar a data en que se adoptou e a comunicacion realizada a federacién respectiva
da formalizacién da sua baixa ou de ter cumprido os requisitos establecidos nos estatutos
da federacion para a baixa dos seus membros.

2. Cando a solicitude de cancelacién da adhesion dunha entidade se produza por
instancia da propia federacion, a solicitude presentaraa o representante legal da federacién
ou persoa debidamente autorizada, no prazo de tres meses desde que se adoptase o
acordo na forma establecida estatutariamente. Xunto & solicitude deberase achegar ben a
acta da reunién ben certificado do dito acordo e fara constar a data en que se adoptou, asi
como a comunicacion a entidade afectada da formalizacion da sua baixa.

3. Arresolucion de cancelacién da adhesion a unha federacion ditaraa o titular da
Direccién Xeral de Cooperacion Xuridica Internacional e Relacions coas Confesions.
Transcorrido o prazo de tres meses a partir da data de entrada da solicitude en calquera

dos rexistros do Ministerio de Xustiza, se non se ditou e notificou resolucion, entenderase
estimada, de acordo co disposto no artigo 43 da Lei 30/1992, do 26 de novembro.

CAPITULO IV

Anotacion de lugares de culto

Artigo 17.  Solicitude de anotacién e cancelacién de lugares de culto.

1. As entidades inscritas no Rexistro de Entidades Relixiosas poderan solicitar a
anotacién dos seus lugares de culto. A dita anotacién non conferira personalidade xuridica
propia.

2. O representante da entidade ou persoa debidamente autorizada presentara a
solicitude de anotacion, a cal se xuntara:

a) Copia do titulo de disposicion.

b) Certificado que acredite a sta condicidén de lugar de culto pola sua dedicacion
principal e permanente ao culto e a asistencia relixiosa, coa conformidade, se for o caso,
do 6rgano competente en Espafia da igrexa, confesidon ou comunidade relixiosa a que
pertence.

3. Asolicitude de cancelacién de lugares de culto presentaraa o representante legal
da entidade ou persoa debidamente autorizada, xunto co certificado que acredite a sua
desafeccion como lugar de culto da dita entidade.

4. Aresolucién sobre a anotacion ou cancelacion de lugares de culto ditaraa o titular
da Subdireccion Xeral de Relacions coas Confesions. Transcorrido o prazo de tres meses
a partir da data en que a solicitude tivese entrada en calquera dos rexistros do Ministerio
de Xustiza, se non se ditou e notificou resoluciéon, entenderase estimada, de acordo co
disposto no artigo 43 da Lei 30/1992, do 26 de novembro.

CAPITULO V

Anotacion da condiciéon de ministro de culto

Artigo 18. Solicitude de anotacién e documentaciéon que se debe achegar.

1. As entidades relixiosas inscritas poderan anotar no Rexistro de Entidades
Relixiosas os seus ministros de culto que tefian residencia legal en Espafa. En todo caso,
deberanse anotar aqueles ministros de culto que estean habilitados para realizar actos
relixiosos con efectos civis.

2. Para efectuar a dita anotacion, os representantes legais da entidade deberan
presentar certificacion da igrexa, confesion ou comunidade relixiosa a que pertenzan que
acredite tal condicion e, se o houber, o visto e prace do 6rgano supremo en Espana da
entidade conforme as suas propias normas. Cando se trate de entidades integradas nunha
federacion inscrita, sera necesario tamén o visto e prace do 6rgano competente da
respectiva federacion, cando asi se dispofia nos seus estatutos, sen prexuizo do disposto
nos acordos de cooperacion co Estado respecto das entidades ou federacions asinantes
destes.

3. As entidades deberan comunicar ao Rexistro as baixas dos seus ministros de culto
e solicitar a stia cancelacion no prazo dun mes desde que a baixa tivo lugar.

4. A resolucién da anotacidon e cancelacién de ministros de culto das entidades
relixiosas ditaraa o titular da Subdireccion Xeral de Relaciéns coas Confesions.
Transcorrido o prazo de tres meses contado desde a data en que a solicitude tivese
entrada en calquera dos rexistros do Ministerio de Xustiza, se non se ditou e notificou
resolucién, entenderase estimada, de acordo co disposto no artigo 43 da Lei 30/1992, do
26 de novembro.

5. Acertificacion rexistral da anotacion do ministro de culto sera proba suficiente para
acreditar a dita calidade. O certificado tera unha vixencia de dous anos e podera ser
renovado por iguais periodos.

CAPITULO VI

Cancelacion da inscricion de entidades relixiosas

Artigo 19. Cancelacion da inscricion.

1. A cancelacion da inscricidon dunha entidade s6 se podera efectuar:

a) Por peticion dos seus representantes legais debidamente facultados.
b) En cumprimento de sentenza xudicial firme.

2. A cancelaciéon producira efectos desde a data da sua resolucién e dara lugar ao
traslado da entidade & Secci6n Histérica do Rexistro.

Artigo 20. Procedemento de cancelacion solicitada pola entidade.

1. No prazo de tres meses desde que se producise a causa que determine a
disolucién da entidade, deberase dirixir a solicitude de cancelacion da sua inscricion ao
Rexistro de Entidades Relixiosas.

2. Asolicitude de cancelacién, en que debera constar o numero rexistral da entidade,
deberase acompafiar dos documentos seguintes:

a) Se a disolucién é consecuencia da decision dos membros da entidade adoptada
polo 6rgano competente segundo os seus estatutos, documento publico que contefia ben
a acta da reunién ben o certificado daquela expedido polas persoas ou cargos con
facultade para certificar, en que conste a data na cal se adoptou, o quérum de asistencia
e o resultado da votacion.

b) Se a disolucion tivo lugar por sentenza xudicial firme, testemufio da resolucion
xudicial pola cal se dita a disolucién da entidade.

3. Unha vez examinada a solicitude, o ministro de Xustiza ditara a resolucion
procedente. Transcorrido o prazo de tres meses a partir da data en que a solicitude tivese
entrada en calquera dos rexistros do Ministerio de Xustiza, se non se ditou e notificou
resolucién, entenderase estimada, de acordo co disposto no artigo 43 da Lei 30/1992, do
26 de novembro.

CAPITULO VII
Disposiciéns comins
Artigo 21. Documentacion en formato electrénico.

As solicitudes de inscricion ou anotacién no Rexistro, xunto coa documentacion que se
deba achegar, poderanse presentar en formato e con sinatura electrénicos, sen prexuizo
do disposto na disposicion adicional terceira.

Artigo 22. Emenda de erros.

Cando se advirtan defectos formais na solicitude requirirase o interesado para que,
nun prazo de 10 dias, emende a falta ou xunte os documentos preceptivos con indicacion
de que, se asi non o fixer, se tera por desistido da sua peticion, logo da correspondente
resolucion, conforme o previsto no artigo 71 da Lei 30/1992, do 26 de novembro.

Artigo 23. Facultade de certificar.

1. Afacultade de certificar as actas e os acordos dos érganos das entidades relixiosas
corresponde ao representante legal da entidade e, se estiver previsto nos seus estatutos,
ao secretario, caso en que se emitiran sempre co visto e prace do representante legal da
entidade.

2. Para ainscricién dos acordos contidos na certificacion deberase ter inscrito, previa
ou simultaneamente, o cargo do certificante.

Artigo 24. Recursos.

1. As resolucions do ministro de Xustiza esgotan a via administrativa e poderan ser
impugnadas potestativamente en reposicién ante o mesmo 6rgano que as ditou ou ser
impugnadas directamente ante a orde xurisdicional contencioso-administrativa.

2. Contra as resoluciéons do titular da Direccién Xeral de Cooperacion Xuridica
Internacional e Relaciéns coas Confesidns que non pofian fin a via administrativa
procedera o correspondente recurso de alzada, nos termos establecidos nos artigos 114 e
115 da Lei 30/1992, do 26 de novembro.

3. Contra as resoluciéns do titular da Subdireccién Xeral de Relaciéns coas
Confesions procedera o correspondente recurso de alzada nos termos establecidos nos
artigos 114 e 115 da Lei 30/1992, do 26 de novembro.

TiTuLo

Estrutura e funcionamento do Rexistro de Entidades Relixiosas

Artigo 25. Localizacién e dependencia organica do Rexistro de Entidades Relixiosas.

O Rexistro de Entidades Relixiosas radica en Madrid e ten caracter de rexistro xeral e
unitario para todo o territorio nacional. Esta baixo a dependencia do Ministerio de Xustiza
como unidade administrativa adscrita & Subdireccion Xeral de Relacions coas Confesions.

Artigo 26. Seccidns do Rexistro de Entidades Relixiosas.
O Rexistro constara das seguintes seccions:

a) Seccién Xeral, na cal se inscribirdn as igrexas, confesions e comunidades
relixiosas, asi como as entidades instituidas por elas.

b) Seccion Especial, na cal se inscribiran as igrexas, confesions e comunidades
relixiosas que asinasen ou as cales sexa de aplicacion un acordo ou convenio de
cooperacion co Estado, asi como o resto de entidades instituidas por elas.

c) Seccion Historica, a cal se trasladaran cos seus protocolos anexos, os asentos
das entidades que fosen cancelados, asi como aquelas solicitudes que fosen denegadas.

Artigo 27. Fichas rexistrais.

1. O Rexistro de Entidades Relixiosas practicara as inscricions e anotacions
correspondentes en fichas rexistrais que, elaboradas por procedementos electrénicos,
conteran unidades independentes de arquivo.

2. A cada entidade seralle asignado un numero rexistral correlativo e independente,
Unico para todo o Rexistro. Na sua respectiva ficha rexistral disporase de campos para a
inscricién ou anotacién de, ao menos, os seguintes aspectos:

a) Denominacion.

b) Seccion.

c) Data de fundacién.

d) Domicilio.

e) Reproducion literal das normas estatutarias.

f) Ildentidade dos titulares dos érganos de goberno e representacion.
g) Lugares de culto.

h) Dependencia doutras entidades inscritas.

i) Incorporacién a unha federacion inscrita.

3. Anexo ao Rexistro existira un arquivo no cal se conservara un expediente ou
protocolo por cada unha das entidades inscritas, e no cal se arquivaran cantos documentos
se produzan en relacién coa entidade, asi como os titulos que servisen para realizar a
inscricion dos actos inscritos ou anotados. Estes expedientes consideraranse parte
integrante do Rexistro.

Artigo 28. Anotacions marxinais.

Cando se acredite ante o Rexistro de Entidades Relixiosas o inicio de accions xudiciais
de impugnacion do nomeamento dos representantes legais da entidade ou por falsidade
na acta ou na certificacion, farase constar esta circunstancia na marxe da inscricion dos
representantes legais da entidade. Nas ditas anotacidns faranse constar os datos de
referencia dos asuntos e dilixencias que se substancien, asi como o caracter meramente
informativo da anotacion.

A anotacion sera cancelada unha vez que se inscriban no Rexistro os asentos que
sexan consecuencia da resolucion xudicial.

Artigo 29. Declaracioén de funcionamento.

As entidades inscritas estan obrigadas a manter actualizados os seus datos rexistrais.
En todo caso, cada dous anos deberan achegar declaracion de funcionamento mediante
a presentacion telematica do formulario que o Rexistro aprobe para tal fin.

A falta de presentacion da declaracion de funcionamento dara lugar a sta anotacion
marxinal para efectos informativos.

TITULO IV

Publicidade do Rexistro de Entidades Relixiosas

Artigo 30. Publicidade do Rexistro.

1. O Rexistro de Entidades Relixiosas € publico e os cidadans tefien dereito a
acceder a el nos termos establecidos na normativa vixente.

2. Os interesados poderan realizar a sta consulta a través da sede electrénica do
Ministerio de Xustiza ou por escrito dirixido ao Rexistro de Entidades Relixiosas no cal,
ademais dos requisitos establecidos no artigo 70 da Lei 30/1992, do 26 de novembro,
deberan especificar os documentos concretos a que se pretenda acceder, sempre que
correspondan a procedementos terminados na data da solicitude.

3. Non se admitira, salvo para a sua consideracion con caracter potestativo, a
solicitude de consulta xenérica dos expedientes que, en todo caso, se axustara ao disposto
na normativa sobre proteccion de datos de caracter persoal.

4. A publicidade formal do Rexistro efectiase mediante certificacions ou copias do
contido dos asentos, na forma establecida na normativa vixente que se axustara, en todo
caso, aos requisitos establecidos en materia de proteccion de datos de caracter persoal.

5. No traslado das certificacions ou copias dos asentos a que se refiren os artigos
seguintes farase constar aos destinatarios a prohibicion de crear ficheiros coa finalidade
exclusiva de almacenar datos de caracter persoal que revelen a relixién ou crenzas, nos
termos previstos no artigo 7.4 da Lei organica 15/1999, do 13 de decembro, de proteccion
de datos de caracter persoal.

Artigo 31. Certificacions.

1. A certificacion sera o medio de acreditar fidedignamente o contido dos asentos e
dos documentos depositados no Rexistro de Entidades Relixiosas.

2. As certificaciéns poden ser positivas ou negativas. As certificacions positivas son
totais ou parciais.

3. A certificacion total do Rexistro reproduce integramente todos os asentos
practicados na ficha rexistral aberta a cada entidade.

4. A certificacion total do protocolo anexo ao Rexistro contén a reproducion integra
de todos os documentos arquivados presentados polos particulares e relativos a unha
entidade determinada. Neste caso, 0 acceso estara limitado & propia entidade ou persoa
autorizada por esta, sen prexuizo das competencias que corresponden as autoridades
xudiciais e administrativas.

5. Nas certificacidons parciais débese expresar sempre obrigatoriamente que no
omitido non hai nada que amplie, restrinxa, modifique ou condicione o inserido segundo se
desprende dos asentos do Rexistro.

Artigo 32. Copia dos asentos.

A copia dos asentos, que constituira un mero traslado dos asentos e datos que figuren
no Rexistro, expedirase con indicacion do numero de follas e da data en que se expiden,
e levara o seu selo.

Artigo 33. Obtencion de certificados e copias dos asentos.

1. O solicitante da certificacion ou copia dos asentos debera notificar todas as
circunstancias que cofieza, co fin de facilitar a busca do asento ou do documento. Se os
datos proporcionados non permiten a sua localizacion, requirirase o interesado para que,
no prazo de dez dias, achegue os datos imprescindibles con indicacion de que, se asi non
o fixer, se tera por desistido da sua peticion, e esta arquivarase logo da resolucién ditada
nos termos do artigo 42 da Lei 30/1992, do 26 de decembro.

2. As certificacions e as copias dos asentos seran expedidas polo xefe de servizo do
Rexistro. A obtencion de copias dos asentos estara condicionada a eficacia do
funcionamento do servizo de conformidade co previsto no artigo 37 da Lei 30/1992, do 26
de novembro.

3. A denegacion do acceso a informacién solicitada deberase adoptar mediante
resolucion motivada do titular da Subdireccién Xeral de Relacions coas Confesions, no
prazo de dous meses desde a recepcidén da solicitude polo 6rgano competente para
resolver.

4. Contra as resolucions da Subdireccion Xeral de Relacions coas Confesions
procedera o correspondente recurso de alzada nos termos establecidos no artigo 114 e
115 da Lei 30/1992, do 26 de novembro.

Artigo 34. Certificacions sobre a condicién de representante legal.

Nas certificacions que se expidan para acreditar a representacion legal dunha entidade
debera constar a data de inscricién do representante ou representantes e indicarase
expresamente que, con posterioridade a esa data, non se recibiu no Rexistro ningunha
comunicacién que modifique a representaciéon da entidade.

Disposicion adicional primeira. Convenios de colaboracion coas comunidades
auténomas.

O Ministerio de Xustiza e as comunidades autbnomas, no marco do disposto nos seus
respectivos estatutos de autonomia, poderan asinar convenios de colaboracion co obxecto
de permitir a participacion da comunidade autdnoma na xestion do Rexistro de Entidades
Relixiosas.

Disposicion adicional segunda. Proteccion de datos de caracter persoal.

O tratamento e arquivo electrénico dos datos contidos no Rexistro de Entidades
Relixiosas axustarase ao establecido na Lei organica 15/1999, do 13 de decembro, de
proteccién de datos de caracter persoal. Na anotacion da condicion de ministro de culto, a
solicitude debera incorporar o consentimento expreso e por escrito do interesado para a
inclusidn dos seus datos no Rexistro e a comunicacién derivada da publicidade deste. Nos
formularios de inscricion ou anotacion que, para tal efecto, se aproben, constara que os
solicitantes e os titulares dos érganos de representacion consenten a inclusion dos seus
datos persoais no Rexistro e a comunicacion derivada da publicidade deste.

Disposicién adicional terceira. Xestion electronica dos procedementos administrativos e
deposito de documentacion.

No prazo de dous anos desde a entrada en vigor deste real decreto habilitaranse os
recursos necesarios para a xestion electronica dos procedementos administrativos
regulados. En canto se completan os procesos necesarios para a presentacion en formato
€ con sinatura electrénicos da documentacion que debe acompanar as solicitudes dirixidas
ao Rexistro, presentaranse en formato non electrénico.

O Rexistro de Entidades Relixiosas substituirda a conservacion material de
documentacioén polo seu almacenamento mediante medios electrénicos, dotados de
garantias suficientes, conforme o disposto na Lei 11/2007, do 22 de xufio, de acceso
electronico dos cidadans aos servizos publicos.

Disposicién adicional cuarta. Adecuacién do Rexistro ao disposto neste real decreto.

1. O Rexistro de Entidades Relixiosas dispora de dous anos, desde a entrada en
vigor deste real decreto, para adecuar a sua organizacion interna ao disposto nel. En todo
caso, a comunicacion as entidades inscritas dos novos numeros rexistrais que se produzan
como consecuencia da informatizacion do Rexistro farase a través do portal corporativo do
Ministerio de Xustiza.

2. Para estes efectos e no mesmo prazo, as entidades inscritas deberan, se for o
caso, actualizar a sua situacion rexistral conforme os procedementos previstos neste real
decreto, en particular, no que se refire a inscricion obrigatoria dos representantes legais.

3. Aquelas entidades inscritas que adaptasen a sua estrutura a enumeracion de
entidades inscritibles no Real decreto 142/1981, do 9 de xaneiro, poderan solicitar a
modificacion da sua natureza xuridica, conforme o previsto neste real decreto, formalizando
0s requisitos que en cada caso correspondan sen que isto implique a cancelacion da
entidade, que conservara o seu numero e ficha rexistral.

Disposicién adicional quinta. Declaracién de funcionamento.

No prazo de seis meses desde a entrada en vigor da norma, porase a disposicion das
entidades inscritas o formulario electronico a que se refire o artigo 29 deste real decreto,
co fin de proceder & primeira declaracion de funcionamento e comunicar ao Rexistro os
datos seguintes: domicilio para efectos de notificacidéns, ambito territorial, teléfono e correo
electrénico. Transcorrido o prazo sen ter realizado a dita comunicacion, o Rexistro
practicara a anotacion marxinal correspondente sen prexuizo da sua posterior cancelacion
unha vez comunicados os ditos datos.

Disposicion transitoria primeira. Normativa aplicable no periodo transitorio.

As solicitudes de inscricidon no Rexistro de Entidades Relixiosas que estean pendentes
de resolucién no momento da entrada en vigor deste real decreto tramitaranse e
resolveranse segundo o disposto polo Real decreto 142/1981, do 9 de xaneiro, de
organizacion e funcionamento do Rexistro de Entidades Relixiosas.

Disposicion transitoria seqgunda. Fundacidns relixiosas da Igrexa catdlica.

As fundacions relixiosas da Igrexa catdlica seguiran rexéndose polo Real decreto
589/1984, do 8 de febreiro, de fundacions da Igrexa catdlica, en canto non se regulen con
caracter xeral as fundacions das entidades relixiosas. Até entén, o Rexistro mantera a
Seccidén de Fundacions prevista no dito real decreto.

Disposicién derrogatoria unica.
Quedan derrogadas as seguintes normas:

a) O Real decreto 142/1981, do 9 de xaneiro, sobre organizacion e funcionamento do
Rexistro de Entidades Relixiosas.

b) O artigo 5 do Real decreto 1879/1994, do 16 de setembro, polo que se aproban
determinadas normas procedementais en materia de xustiza e interior.

c) A Orde do 11 de maio de 1984 sobre publicidade do Rexistro de Entidades
Relixiosas.

Disposicion derradeira primeira. Titulo competencial.

O presente real decreto ditase ao abeiro do disposto no artigo 149.1.1.2, que atribue
ao Estado a competencia sobre a regulacién das condicions basicas que garantan a
igualdade de todos os espafiois no exercicio dos dereitos e 0 cumprimento dos deberes
constitucionais.

Disposicién derradeira segunda. Normativa supletoria.

O disposto na Lei 30/1992, do 26 de novembro, de réxime xuridico das administracions
publicas e do procedemento administrativo comun, aplicarase con caracter supletorio
respecto dos procedementos regulados neste real decreto.

Disposicion derradeira terceira. Gastos de organizacion e funcionamento.

As medidas incluidas nesta norma seran atendidas coas dispofiibilidades
orzamentarias e non poderan supor incremento de dotaciéns nin doutros gastos de
persoal.

Disposicion derradeira cuarta. Aplicacion e desenvolvemento do real decreto.

Autorizase o ministro de Xustiza para ditar as disposiciéns precisas para a aplicacion
e desenvolvemento deste real decreto.

Disposicién derradeira quinta. Entrada en vigor.

Este real decreto entrara en vigor aos tres meses da sua publicacion no «Boletin
Oficial del Estado».

Dado en Madrid o 3 de xullo de 2015.
FELIPE R.

O ministro de Xustiza,
RAFAEL CATALA POLO

